




 

 

 

 

RAPORTI I AUDITUESIT TE PAVARUR 
 

 

Për Drejtimin e New Yorker Albania Shpk 

Opinion 

Ne kemi audituar pasqyrat financiare të Shoqerise New Yorker Albania Shpk, te cilat përfshijnë pasqyrën 

e pozicionit financiar më 31 Dhjetor 2020, pasqyrën e fitim ose humbjes dhe të ardhurave të tjera 

gjithëpërfshirëse, pasqyrën e ndryshimeve në kapital, pasqyrën e flukseve monetare për vitin e mbyllur në 

këtë datë si dhe shënimet shpjeguese te pasqyrave financiare, duke perfshire dhe një përmbledhje  të 

politikave të rëndësishme kontabël. 

Sipas opinionit tonë, pasqyrat financiare bashkëlidhur paraqesin drejtë, në të gjitha aspektet materiale 

gjëndjen financiare të Shoqërisë më 31 Dhjetor 2020, rezultatin financiar dhe flukset monetare për vitin e 

mbyllur në këtë datë në përputhje me Standardet Kombetare te Kontabilitetit (“SKK”) miratuar me Ligjin 

Nr.9228 datë 29.04.2004 “Për Kontabilitetin dhe Pasqyrat Financiare” ne Shqiperi. 

Baza per Opinion 

Ne kryem auditimin tonë në përputhje me Standardet Ndërkombëtare të Auditimit (SNA-të). Përgjegjësitë 

tona sipas këtyre standardeve janë përshkruar në mënyre më të detajuar në seksionin e raportit ku jepen 

Përgjegjësitë e Audituesit për Auditimin e Pasqyrave Financiare. Ne jemi të pavarur nga Shoqëria në 

përputhje me Kodin e Etikes për Profesionistet Kontabël të Bordit të Standardeve Ndërkombëtare të Etikes 

për Profesionistet Kontabël (Kodi i BSNEPK) dhe me Kodin e Etikes të Institutit të Ekspertëve Kontabël 

të Autorizuar në Shqipëri (Kodi i IEKA) qe janë të zbatueshme për auditimin e pasqyrave financiare në 

Shqipëri, dhe kemi përmbushur përgjegjësitë e tjera etike ne përputhje me këto kërkesa. Ne besojmë se 
evidenca e auditimit qe kemi siguruar është e mjaftueshme dhe e përshtatshme për të dhëne një baze 
për opinionin tonë. 

 
Çështje të tjera 

Pasqyrat financiare të Shoqërisë për periudhën e mbyllur më 31 dhjetor 2019 nuk janë të audituara. Pasqyrat 

për periudhën paraardhëse për periudhën e mbyllur më 31 dhjetor 2019 janë paraqitur ne konsistencë me 

klasifikimin e zërave për periudhën e mbyllur më 31 dhjetor 2020. 

Përgjegjësia e Drejtimit dhe Personave te Ngarkuar me Qeverisjen për Pasqyrat Financiare 

Drejtimi është përgjegjës për përgatitjen dhe paraqitjen e drejtë të pasqyrave financiare në përputhje me  

SKK miratuar me Ligjin Nr.9228 datë 29.04.2004 “Për Kontabilitetin dhe Pasqyrat Financiare” dhe 

mbajtjen e kontrollit të brendshëm në lidhje me përgatitjen dhe paraqitjen e drejtë të pasqyrave financiare 

pa gabime materiale, qoftë nga mashtrimi apo pasaktësia. 

Në përgatitjen e pasqyrave financiare, drejtimi është përgjegjës për vlerësimin e aftësisë së Shoqerise për 

të vazhduar në kushtet e vijimësisë se biznesit, zbulimin, sipas rastit, te çështjeve që lidhen me vijimësinë 

dhe përdorimin e bazës se vijimesise të kontabilitetit, përveç rasteve kur drejtimi synon të likuidojë 

Shoqerinë ose të pushojë veprimtarinë, ose nuk ka asnjë alternativë tjetër realiste përveç kesaj. 



 
 

Personat e ngarkuar me qeverisjen janë përgjegjës për mbikëqyrjen e procesit të raportimit financiar të 

Shoqerise. 

Përgjegjësitë e Audituesve për Auditimin e Pasqyrave Financiare 

Objektivat tona janë dhenia e sigurise së arsyeshme nëse pasqyrat financiare ne tërësi janë pa gabime 

materiale, qoftë nga mashtrimi apo pasaktesia, dhe dhenia e raportit te audituesve që përfshin opinionin tonë. 

Siguri e arsyeshme është një nivel i lartë sigurie, por nuk është një garanci që një kontroll i kryer në përputhje 

me SNA gjithmonë do të zbulojë një anomali materiale, kur ajo ekziston. Anomalitë mund të lindin nga 

mashtrimi apo pasaktesia dhe konsiderohen si materiale nëse, individualisht ose së bashku, ato pritet që të 

ndikojnë vendimet ekonomike te marra nga përdoruesit mbi bazën e këtyre pasqyrave financiare. 

 

Si pjesë e një auditimi në përputhje me Standardet Ndërkombëtare të Auditimit (SNA), ne ushtrojmë gjykim 

profesional dhe ruajmë skepticizmin profesional gjatë auditimit. Ne gjithashtu: 

 

 Identifikojmë dhe vlerësojmë rezikun e gabimeve materiale të pasqyrave financiare, qoftë për shkak të 

mashtrimit apo pasaktësive, planifikojmë dhe kryejmë proçedurat e auditimit, që u pergjigjen këtyre  

rreziqeve, dhe marrim evidenca auditimi, që janë të mjaftueshme dhe të përshtatshme për bazat e  

opinionin tonë. Rreziku i moszbulimit të një keqdeklarimi material, që vjen nga mashtrimi është më i 

lartë se ai që vjen nga gabimet, sepse mashtrimi mund të përfshijë marrëveshje të fshehta, falsifikim, 

mospërfshirje të qëllimshme, keq paraqitje, apo tejkalim të kontrollit të brëndshëm. 
 Sigurojmë një njohje të kontrollit të brendshëm të përshtatshëm për auditimin me qëllim hartimin e 

proçedurave të auditimit, që janë të përshtatshme për rrethanat, por jo për qëllim të shprehjes së një 

opinioni mbi efektivitetin e kontrollit të brendshëm të njesisë ekonomike. 

 Vlerësojmë përshtatshmërinë e politikave kontabël të përdorura dhe arsyeshmërinë e vlerësimeve 

kontabël dhe shënimeve shpjeguese të bëra nga drejtimi. 

 Nxjerrim përfundime mbi përshtatshmërinë e  përdorimit nga drejtimi të parimit të vijimësisë në 

kontabilitet dhe, duke u bazuar në evidencën e marrë gjatë auditimit, nëse një pasiguri materiale ekziston 

në lidhje me ngjarjet ose rrethanat që mund të hedhin dyshime domethënëse mbi aftësinë e njesisë 

ekonomike për të vazhduar në kushtet e vijimësisë së biznesit. Nëse arrijmë në përfundimin se një 

pasiguri materiale ekziston, ne jemi të detyruar të tërheqim vëmëndjen në raportin tonë të audituesit për 

paraqitjen e këtij informacioni në shënimet shpjeguese të pasqyrave financiare ose, nëse keto shënime 

janë të papërshtatshme, për të modifikuar opinionin tonë.  

 Në rastet e një misioni për auditimin e një grupi, marrim evidenca auditimi, që janë të mjaftueshme dhe 

të përshtatshme për të dhënat financiare të njësive ekonomike ose aktiviteteve tregtare brënda grupit për 

të shprehur një opinion për pasqyrat financiare të grupit. Ne jemi përgjegjës për drejtimin, mbikqyrjen 

dhe cilësinë e auditimit të grupit. Ne jemi të vetmit përgjegjës për opinionin e auditimit. 

 

Konkluzionet tona bazohen në evidencën e auditimit të marrë deri në datën e raportit tonë të audituesit. 

Megjithatë, ngjarje ose rrethana në të ardhmen mund të detyrojë njesinë ekonomike të mos vazhdojë më në 

kushtet e vijimësisë së biznesit. 

 

Ne komunikojmë me ata të ngarkuar me qeverisje në lidhje me, midis çështjeve të tjera, qëllimin e 

planifikuar dhe kohën e auditimit dhe gjetjet e rëndësishme të auditimit, duke përfshirë çdo mangësi të 

rëndësishme në kontrollin e brëndshëm që kemi identifikuar gjatë auditimit tonë. 

 

 

 



 
 

 

Midis çështjeve që ne komunikojmë me ata të ngarkuar me qeverisjen, ne përcaktojmë, nese ka, ato çështje 

që kanë qënë më të rëndësishmet për auditimin e pasqyrave financare të periudhës aktuale dhe rrjedhimisht 

jane çështje kryesore auditimi. Ne i përshkruajmë keto çështje në raportin tonë të auditimit përvec rasteve 

kur ligjet apo regulloret e ndalojnë paraqitjen publike të çështjes ose kur, në raste shumë të rralla, ne 

vendosim që një çështje nuk duhet komunikuar në raportin tonë të auditimit sepse ndikimi negativ që do 

kishte, do të tejkalonte mjaftueshëm përfitimet e interesit publik të këtij komunikimi.     

